
 

VENDIM 
Nr. 361, datë 26.4.2017 

 

PËR DHËNIEN NË PËRDORIM TË PËRKOHSHËM, NGA MINISTRIA E MBROJTJES 
MINISTRISË SË KULTURËS, PËR BIBLIOTEKËN KOMBËTARE TË SHQIPËRISË, TË 

DISA OBJEKTEVE DHE TË NJË SIPËRFAQEJE TRUALLI FUNKSIONAL, ME 
SIPËRFAQE TË PËRGJITHSHME 4 930 M2, BRENDA TERRITORIT TË PRONËS NR. 108, 
ME EMËRTIM “BATALIONI I MBËSHTETJES, (ISH-REPARTI USHTARAK NR. 1070)”, 

ME VENDNDODHJE TE RRAPI I TRESHIT, TIRANË 
 
Në mbështetje të nenit 100 të Kushtetutës, të neneve 10 e 12, të ligjit nr. 8743, datë 22.2.2001, “Për 

pronat e paluajtshme të shtetit”, të ndryshuar, dhe të neneve 901 e vijues, të ligjit nr. 7850, datë 29.7.1994, 
“Kodi Civil i Republikës së Shqipërisë”, të ndryshuar, me propozimin e ministrit të Mbrojtjes, Këshilli i 
Ministrave 

 

VENDOSI: 
 

1. Dhënien në përdorim të përkohshëm, nga Ministria e Mbrojtjes Ministrisë së Kulturës, për Bibliotekën 
Kombëtare të Shqipërisë, për një periudhë 30-vjeçare, të disa objekteve dhe të një sipërfaqeje trualli 
funksional, me sipërfaqe të përgjithshme prej 4 930 (katër mijë e nëntëqind e tridhjetë) m2, brenda territorit 
të pronës nr. 108, me emërtim “Batalioni i Mbështetjes (Ish-reparti ushtarak nr. 1070)”, me vendndodhje te 
Rrapi i Treshit, Tiranë, sipas planvendosjes dhe planimetrive që i bashkëlidhen këtij vendimi dhe janë pjesë 
përbërëse të tij, për t’i përdorur për depozitimin e titujve dhe kolanave të librave të Bibliotekës Kombëtare të 
Shqipërisë. 

2. Ministrisë së Kulturës dhe Bibliotekës Kombëtare të Shqipërisë u ndalohet të ndryshojnë destinacionin 
e objekteve dhe të truallit funksional, pjesë të pronës nr. 108, me emërtim “Batalioni i Mbështetjes (Ish-
reparti ushtarak nr. 1070)”, me vendndodhje te Rrapi i Treshit, Tiranë, të përcaktuar në pikën 1, të këtij 
vendimi, t’i tjetërsojnë ato ose t’ua japin në përdorim të tretëve.  

3. Shtabi i Përgjithshëm i Forcave të Armatosura, nëpërmjet Batalionit të Mbështetjes të Shtabit të 
Përgjithshëm të Forcave të Armatosura, dhe Ministria e Kulturës, nëpërmjet Bibliotekës Kombëtare të 
Shqipërisë, të lidhin marrëveshje të përbashkët për zbatimin e këtij vendimi. 

4. Ngarkohen ministri i Mbrojtjes, ministri i Kulturës, Agjencia e Inventarizimit dhe Transferimit të 
Pronave të Paluajtshme, kryeregjistruesi i Pasurive të Paluajtshme të Republikës së Shqipërisë dhe drejtori i 
Bibliotekës Kombëtare të Shqipërisë për ndjekjen dhe zbatimin e këtij vendimi. 

Ky vendim hyn në fuqi pas botimit në Fletoren Zyrtare. 
 

ZËVENDËSKRYEMINISTRI 
Niko Peleshi 

